
NOUTICO
SUS

FONT-SEGUGNO E SISENVIROUN

Nosto intencioun, en publicant aquesto broucaduro, n’es pas, certo, de parla dou
Felibrige; lou Felibrige es proun couneigu a |’ ouro de vuei; li Garcin, li Jourdanne emai
d’ autris autour an dis ¢o que falié; d’ autris encaro, de segur, vendran groussi lou
noumbre dis istourian d’ aquelo causo. Lou Felibrige a sa religioun, soun Diéu, e me
countentarai, i1éu, de dire simplamen: Lou Felibrige es esta founda en 1854 a Font-
Segugno, campagno souloumbrouso a 5 minuto dou vilage de Casteu-Nou de Gadagno
(Vau-Cluso.)

Vous demande la permissioun de reproudurre eici ¢o que disiéu dins la prefaci
d’ Amour e Plour, recuel de mi proumiéri pouésio, publica en 1876 e que se trovo plus
enco di libraire, aquelo dicho fai counéisse Font-Segugno e sis enviroun:

Quand d' Avignoun anas a lafont de Vau-Cluso, prenes la routo que passo a Casteu-
Nou de Gadagno; quand avés travessa aguéu marrit vilage, qu’ aves davala la colo ounte
I’es empega e que vous trouvas a I’ acoumencanco d’ aquelo vasto plano touto
enfresgueirado dis aigo de la Sorgo, vous reviras naturalamen per un pau veire |’endré
gue venes de passa e la colo que venes de descendre. E ‘n vesent aquéu vilajoun
gu’ aubouro sis oustau d’ estage en estage, en se restregnent sempre vers sa cimo, € ‘n
boutant en dessus de téuti sis oustau, sa gleiso e soun clouchié, de maniero que lou
vilage fai I’ autar, vous dises coume téuti aquéli qu’an passa per aqui: — Tél qu'aco ‘s
pintouresc!

Piél voste regard seguis la colo déu coustat de |’ auro, e souto uno tousco espesso de
roure e de platano veses blanqueja quicon... Aquéu quicon es lou castéu de Font-
Segugno; souto aguelo tousco de roure et de platano la bruno Zani atreva e soun felibre
I"abelado, I'aamado eI’ a cantado.

Adounc, coume veses, Font-Segugno a touti |i dre d’ estre caro a la literaturo
prouvencalo. Es amor d aco que I’irlandés William-Bonaparte-Wyse, prince e felibre, ié
doune per I’ Ascensioun de 1867 sareialo felibrgado.



Mais se la curiousita vous tento e que vougues ana veire aguéeu lio de delice, avans
de vous adraia vers lou valoun souloumbrous, arrestas-vous un moumen sus Camp-
Cabeu.

Camp-Cabeu es un planestéu tepu e ferigoula que s’ estend meme au péd déu
clouchié de Casteu-Nou de Gadagno; es atenént a Font-Segugno pér uno draiolo en
davalado bourdado de miougranié. Camp-Cabéu es lou beu-vesé lou mai agradiéu de
I"encountrado. La bello plano de la coumtat, que s estalouiro, ufanouso e verdouleto dis
Aupiho au Ventour, de I’ esquinasso dou Leberoun i dentello de Gigoundas, apareis
coume per encantamen is iue meraviha dou permenaire qu’ arribo per lou proumié cop
sus Camp-Cabeu. Dins aquelo planuro quaranto viloto o vilage, emai mai, pounchejon
de migjo-ouro en migjo-ouro, escampihant s granjo e si bastido que se tocon quasi touti
e gque blanguejon, galanto e courouso, dins lou verd dis amourié e di sehisso d' aubespin:
Courtesoun e Carpentras, Péerno e Mountéu, d’llo e Cavaioun... e tant d' autro se dounon
laman e se miraion dins I’ aigo bluio de la Sorgo, de la Sorgo partgjado en uno dougeno
de courrent aboundous, de la Sorgo que lusis entre li sause de si ribo, regitant au front
d’ aguéli bourg, li trelus déu gai souléu. De dessus Camp-Cabeu la goulo de Vau-Cluso
S entre-vél, badanto, espetaclouso... e la pouésio casto e puro s espandis dins I’amo déu
regardaire espanta, car lou souveni de Petrarco es aqui dardaiant dins |’ ourizoun
resplendent.

Aro davalas a Font-Segugno.

Font-Segugno ero, avans la Revoulucioun, la permenado plasentiero di Du de
Gadagno; vengue piei prouprieta de M. de Goujoun, celibatari riche e benfasent, que
leisse soun de-que i paure em’ is escolo de Casteu-Nou e déu Tor, e doune soun casteu,
coume déute de recouneissenco a Giera, d’ Avignoun. — Aqueste n’ en proufiche pas
long-tems, pecaire! car mourigue gaire apres, leissant uno véuse e quatre enfant: dous
drole e dos chato. Pauloun, I’einat ero noutari e troubaire; lou cadet Juli, éro clergue de
soun fraire e filousofo; venien piei li dos damisello Clarisso e Jousefino, dos angelo de
bounta e de pieta.

Pauloun, lou pouéto, avié per ami |i troubaire de savilo emai aquéli dis autris endré;
touti Ii dimenche i’ avié rejauchoun a Font-Seguno, aqui venien cansouneja e pantaia
Roumaniho de Sant-Roumié, Brunet em’ Aubaneu d’ Avignoun, Mistrau de Maiano e
Matiéu de Castéeu-Nou-de-Papo, qu’ emé Pau Giera fasien sieis pouéto d’eléi,
beluguejant touti d’ espero e d’aveni. O benurado Font-Segugno! |i paret de toun casteu,
li péiro deti font, li rusco de tis aubre porton |i marco e lis escrinceladuro de s noum
glourious.



Font-Segugno es encaro |’ endré ounte van, lou dimenche, per se véire, li calignaire
déu vilage vesin qu’ai degja nouma Casteu-Nou de Gadagno; e, certo, lis amourous an
ben chousi: aqui, per éi, i’al’oumbro e lou silenci, la frescour e lis escoundudo; aqui i’a
de font e de pesquié eme si banc de péiro garni d’ éure; aqui i’a de draio e de draiou
bestor, mountant, davalant e menant dins i bousquet; aqui, i’a visto ravissento, aire
prefuma, cant d’auceu, murmur de fueio e risoulet de font... I’a de tepo pertout; pertout
poudes vous asseta, vous estalouira, raval’amour se sias soulet, e se sias dous lou faire.

Mai en acabant ma descricioun deve apoundre per estre verai: Dempié que li felibre
an cessa de se rendre a Font-Segugno, li calignaire tamben ié van plus, ¢o que provo que
li calignaire amon la pouésio. Li font soun desleissado; lis aigo s espérdon; li pesquié se
secon; li jardin s ermassisson; li bouscas s escrancon; li draiou se clafisson de broundiho
e arreston li permenaire, lis entramblon e lis emborgnon; lis aléio s escafon; li camin se
ravinon e la desoulacioun s’ acampo de pertout, destrusent aquéu lio de delice dei’a
quaranto an.

E pamens, mau-grat lou manco d ordre e de travai, anessias pas créire qu’ aquel endré
ague perdu sa pouésio; nani, la pouésio es toujour agqui que vous aganto, VOus esmou e
Vous enauro; emai lou casteu se plagne de s reparacioun noun acabado, i’a toujour la
castelano que de tems en tems pareis a si fenestro vo descend souleto dins si pargue
assouvagi e vai piéi, quand es dimenche, ausi lamesso a la gléiso de Gadagno; emai lou
coutau espérde de mai en mai si draiou, aco noun I’empacho de sourrire au Ventour
gigant e de recaupre de lafont de Vau-Cluso li regard amistadous.

E aro m’ agrado de demanda emé I’ istourian Garcin, cita al’ acoumencanco d’ aquesto
noutico, I’un di counvivo de Font-Segugno: — Se aquelo vila, bastido péer un cardinau
rouman, noun remembro, touto proupourcioun gardado, li vila flourentino di coutau de
Fiesole, qu’ Albert Castelnau a tant amirablamen depintado, vila di Medicis, mounte &
I”entour dou viei Cosme e de soun pichot-fiéu, Laurent-lou-Manefique se croupéron lis
actour i mai glourious de la grando Reneissenco? Font-Segugno es esta, eu tamben, lou
brés encantaire dou Renouvelun prouvencadl.

E de meme que lou noum de Medicis es soulidamen liga a-n-aguéu de sis oste, lou
noum de Giera es inseparable di Felibre. Touti, li mai escur coume li mai celébre, porton
aguéu noum dins soun cor, touti an la memo afecioun, la memo gratitudo per aquéu nis
de sa Pouésio.

Mai, ai! ai! gque chanjamen vuel en aquel Eden! La mort a passa ‘qui; lou dou i’a
estendu son velet sourne.

E ben! dins la doulour presento, I’on se remembro em’ uno joio malanconi li sceno
dou passa, lis ouro mounte Jouinesso, Esperanco, Amista, Amour, enebriavon li
counvivo acoustuma d’ aquel oustau benesi.



Ah! beu bon Diéu! s aviéu li céent milo franc que me fauton, coume croumpariéu leu
e lou casteu e la campagno per |i remetre dins soun lussi e dins sa glori!... Alor me
vendrié, n’en ai |’ asseguranco quauqui coumpan autant afouga que iéu peér I’ideio
felibrenco, que m’adurien cadun cent milo franc encaro per faire de Font-Seguno lou
plus beu site dou mounde e per i’ establi uno escolo de prouvencau flame; e alor veirias
leu lou parla di felibre deveni lalengo universalol...

E m’areste sus aguelo dicho en repetant au leitour ami de pas oublida que li fésto
espetaclouso dou cinquantenari de la foundacioun dou Felibrige se dounaran lou 22 de
mai 1904, jour de Pantecousto, a Casteu-Nou de gadagno, vilage a 12 kilomestre
d’ Avignoun, sus Camp-Cabeu e a Font-Seguno.



LA FESTO
DOU
CINQUANTENARI DE LA FOUNDACIOUN
DOU FELIBRIGE

(EN PANTAI)

Laveio de lafésto, fan parti li bouito e preparon un grand bal sus la placo de la
Pastiero a Casteu-Nou de Gadagno mounte chato e jouvent de touti lis endré soun
counvida

Lou lendeman, lafesto coumenco de bono ouro; lis estrangié s’ acampon noumbrous;
li farandoulaire emé musico, tambourin e galoubet arribon de Castéu-Rinard e de
Barbentano; moussu lou conse de Gadagno, envirouna de soun counseu municipau,
espero i felibre majourau e mantenéire dins la grand salo de la coumuno; veici li felibre
emé lou delega dou President de la Republico, de menistre, de senatour e de deputa;
discour en flame prouvencau de moussu |’ goun e responso de moussu lou Delega; lou
vin d’ 6unour es trouva eicelent; (pardine! es de vin de Casteu-Nou!) Li felibre
acoumpagna de moussu lou conse, descendon sus la Pastiero e soun aclama; |afoulo
s esquicho; la musico, li tambourin e li galoubet s ausisson; i farandoulo se desplegon,
Se coupon, se jougnon, se recoupon e s estiron. Tout lou mounde en cridant: — Vivo lou
Felibrige, escalo sus Camp-Cabeu; |i farandoulaire fan mereviho: de pres ié soun
decerni. Aro, sian davans lou cleda de la campagno de Font-Seguno, mounte, al’ oumbro
di grand roure, se dréisso un tiatre poulidamen decoura de drapeu felibren e francés.

Lis enfant escalon dins lis autre e lou pople se placo, coume pou, dins li rountau per
veire e entendre; téuti aclamon li felibre. Sus un signe de moussu lou conse lou silenci
se fai, un silenci religious, car subran, dins lou founs dou tiatre, un nivo roso aparéis.
D’aquéu nivo, un ome tout vesti de blanc e de roso n’ en descend plan-plan: es lou
poueto Petrarco, lou cantaire de labello Lauro, qu’ arrivo de Vau-Cluso.



PETRARCO

Plan-plan ai davala, dins ma pichoto barco,

L ou courrént de la Sorgo en cantant; siéu Petrarco,
Ermitan de Vau-Cluso, e vene emé ples,
Saludati felibre emai |i benes,
Font-Segugno inmourtau que, vuel, ei ta grand festo;
L’ univers tout entié te lauso, e manifesto
Pér tu soun sentimen; e iéu, greu, encanta,

T’ aduse moun amour, tout I’amour qu’ai canta;
Aloun amour caste, pur, suau, franc de souspresso,
Mounte |’ adouracioun egal o la tendresso;

Moun amour linde coume un jisclet de mafont,
Que s escound dins moun amo e briho sus moun front,
Fres, coume au mes d’ avoust, un poutounet de |’ auro;
Moun amour, moun respét pér ladivino Lauro!
Ah! d’'abord que soun noum sus mi labro a souna,
Vousdira que vouliéu eméiéu lamena,

Mai qu’ amount susli ro, mouate soun amo trevo,

M ounte moun pensamen la seguis senso trévo,
Mountei’afa‘n autar moun fideu souveni,

Pér cregnenco ai patusaié dire de veni.

( S'ausis uno dougo musico, I’ esquiso musico de Borel: Vau-Cluso, e, dins lou founs
déu tiatre, un autre nivo tout blanc aquesto fes aparéis, d’ ounte la bello Lauro, I’ erouino
de Petrarco, touto abihado de blanc descend e val se placa a cousta de soun pouéto; touti
dous, se belon un moumen! Pie, la bello Lauro, castamen esmougudo, S esprimo coume

Seguis))



LAURO

TalLauro, ve-l’eici! Petrarco, 0 moun amaire,

Tu que sabes ama coume fai une maire,
Petrarco! atoun amour tant requist e tant gent,
Aquest jour vene, iéu, me dounatouto en plén;
Moun ami, duerbe-me bén grando ta brassado,

Que meiéjite leu, arderouso, empressado!
Qu’ enchau que fuguen plus! noste amour viéu toujour,
E i’aren de tant dous qu’ un cantico d’ amoulr;
Ti cantico d amour, tout lou mounde li canto!
Nostis amo enliassado e lou simbeu qu’ encanto

L ou pelerin devot que vai piousamen,
Respira dins Vau-Cluso aquéu siau sentimen!
Ei pér aco queiéu, ta Lauro, siéu vengudo,
O moun caste Petrarco! enaurado, esmougudo,
Recouneissento enfin de ti sounet tant pur,
Me traire dins toun amo emé joio e bonur!

Coutau de Font-Seguno ounte la pouésio
S agrado de teni sl mistiqui sesio,
Vau-Cluso te regardo! e lisamant escret,
Dins!’un el’autre endré, gardaran si secret;
Mai I’aigo de la Sorgo emai |'alen del’ auro,
Repetiran li noum de Petrarco e de Lauro,
E li bouscas oumbrous e lou Castéu beni,
Eisaltaran li vostre, Aubaneu e Zani!

(Lamusico reprend mai melicouso e dougo. La bello Lauro, I’ erouino déu caste
Petrarco, S avanco d’ éu e |’ embrasso sus lou front.

Li set foundatour dou Felibrige: Pau Giera Jouse Roumaniho, Teodor Aubaneu, Jan
Brunet, Anséume Matiéu Frederi Mistrau e Anfos Tavan aparéisson.

Musico espetaclouso: Sian tout d’ami sian tout de fraire e aplaudimen de touti lis

assistant.
La musico s’ adoucis pau a-cha-pau e un cor de jouine cantaire canto lou cant

d’amour de Font-Segugno, d’ enterin que Petrarco e Lauro se tenon pér laman)



CANT D’AMOUR DE FONT-SEGUGNO

Amant escret suau e tendre,

De vous nous plai lou souveni;
Ero tant dous de vous enténdre,
Fiér Aubanéu, bruno Zani!
Latepo en flour e li midugrano
Vous espinchavon dins |’ andano;
E pér pousgué tout escouta,

Lou vent cessavo de canta

Nous agradavo de vous segre
Coume d’ ausi vosti cansoun,

E de Zani li grandsiue negre
Brihon toujour dins moun valoun;
I’a cinquanto an, mai lis annado
Rejouvenisson lis amado;

Li cant d’amour eternamen
Gardon li tendri sentimen!

Lou ceu es blous, lou souléu raio;
Dins mi bousquet lou fres e bon;
L a castelano se miraio
Dins|’aigo lindo de mi font;
Poudes veni, galant felibre,
Draiou eléio tout &i libre,

E tout & plen de souveni,

Felibre gént poudeés veni!...

(Lou cant d’amour de Font-Segugno acaba, touti lis assistant aplaudisson a tout
roumpre, la musico repren de plus bello, e touti: felibre majourau, manteneire, ami e
soci, Moussu lou conse e la municipalita acoumpagnon au refrin lou cant déu
cinquantenari qu’un cantaired’ elél n’en disli coublet.)



CANT DE FESTO
DOU
CINQUANTENARI DE LA FOUNDACION DOU FELIBRIGE

A FONT-SEGUGNO

(Musicode G. Borel )

Cor

Lou Felibrige
Sort de |’ aurige;
Lou felibrige
Resplendis;

L’ Estello,
Tant bello,
Mounto au Paradis!

Tant béu Font-Segugno
L éu, reviho-te,
Queti set felibre
Soun dinsti bousquet.
Li mort se remembron
Li lio qu’an beni,

E, trévo amistouso,
S entendon veni.

Veici Roumaniho
Emé Pau Giera,
L ou cinquantenari
Lou van celebra;

I’aMatiéu Anseume
Ema Aubaneu,
E Brunet encaro,
Touti que mai beu:



Di s&t dous nous réston:
Tavan e Mistrau:
Mistrau que presido
E Tavan qu' e siau.

Piel, en grando poumpo,
Li felibrejant,
Adusen I’ Gumage,

L’ amour eli cant.

Avén souvenenco
De nosti pais,
Cigdié, telibre

Déu brusént Paris.

V enen, venen touti
D’amount e d’ avau;
Devot mantenéire,
Nobli majourau.

Emé |’ amo presso
Dou fiér estrambord,
A lacoupo santo
Beven a plen bord!

Cor finau

Lou Felibrige
Sort de |’ aurige;
Lou Felibrige
Resplendis;

L’ Estello,
Tant bello,
Briho au Paradis!

(Uno ouro de tantost sono au reloge de Font-Segugno quand lou cor finau es acaba.
Lou mestre-serviciau fai signe que lou banquet vai coumenca. La Reino déu Felibrige,
majestousamen bello dins soun viesti d’ Arlatenco, dounant lou bras au subre-capoulié
Mistrau, lou capoulié, |i felibre majourau e mantenéire eme li belli damo e touti i
counvida s acaminon, en passant pres déu pesquié, vers lou casteu mounte, al’ oumbrino
douco e claro dou bouscas, i taulo soun dreissado..

E m’ arréste en me lipant li brego; un mot de mai sari€ de resto.)



UN BROUT DE BABIHADO
ENTRE

TOUTOURIHO E BARJACO

TOUTOURIHO
Ma bello Barjaco, passes pas tant vite qu’ai quicon ate demanda.
BARJACO

Moun béu TOUTOURIHO, podes te despacha que n’ai pancaro dina; es que, emé i
felibre, I’ ouro esléu éublidado e lafam peréu.

TOUTOURIHO
Es justamen pér saupre ¢co qu’an fa, aquéli couioun de felibre, quet’ai arrestado.
BARJACO

Couioun de felibre, dises? Eh! ben vai! pas tant couioun qu’ aco. Penso un pau,
gu’'avien em’ éi lou président de la Republicol...

TOUTOURIHO

Lou president de la Republico! Oh! alor, retire lou mot couioun, e recouneisse que li
felibre soun de bravi gent; mai digo, digo-me leu, co que soun vengu faire aquéli beu
moussu a Font-Segugno.

BARJACO

Soun vengu faire la festo dou Felibrige que a Font-Segugno, i’ a cinquante an, eme
Moussu Giera, lou noutari, e sis ami d’ Avignoun e Moussu Mistrau la Soucieta dou
Felibrige fugué foundado, ¢o que fai ounour a noste pichot vilage de Castéu-Nou de
Gadagno.



TOUTOURIHO

Ah! coume racontes bén li causo! e qu’'auriéu agu gau de li veire e de lis entendre
aquéli bravi felibre, mai malurousamen coumprene pas lou frances.

BARJACO

Mai de-que vénes canta emé toun francés, TOUTOURIHO? Alor sabes pas que |i
felibre parlon coume nous autre, lou prouvengau, mai un prouvencau chanu e flame! per
eisemple, li felibre diran jamai: Moun pero, ma mero, ma sur, mai ben: moun paire, ma
maire, ma sorre.

TOUTOURIHO
Alor parlon coume moun grand! eh! bén, bravo Barjaco, emai sache que dises ¢o
gu’ &, déu meme biais que ¢o qu’ &l pas, te dirai que coumence de lis ama, li felibre, que
gardon lou parla de nosti viéi. E digo-me, éron noumbrous?

BARJACO

Mai de dous cént... n’en a que soun vengu de Paris, d autre d’' Alemagno, d’ Espagno,
d’Itali... n"en ajusquo que soun vengu d’ Americo...

TOUTOURIHO
Mai alor, coume fan pér comprendre touti aquéli parladuro?
BARJACO
Li felibre se coumprenon touti; soun en trin de creala parladuro universalo.
TOUTOURIHO
Eh! ben, parlo-me d aco! soun de bons ome, li felibre.
BARJACO
Lou crese ben!... Deman li felibre van véire lafont de Vau-Cluso, aprés deman, van a
Sant Gen, e, aguest vespre versli set ouro, vai veni sabe pas quant de veituro per li mena
en Avignoun mounte, au grand tiatre se vai jouga la coumedi di Masc de noste Casteu-

Nouven Tavan que vesen téuti li jour; e que Moussu Borel d’ Azais, un musicaire d’ el €,
n’en a coumpousa la musico.



TOUTOURIHO

O, la coumédi di Masc la couneisse que s el jougado dins la grand salo d Enri de
Sevenin; e t'assegure que me ié siéu regala e que i’ai ris de bon cor! Aco, vo, n'és uno
de coumedi! M’ ensouvene de la grand fado que Madiéu fasié tant ben! e di brande de
sourci€; e di dous gibous que se disputavon de-longo; e de Roussignou que cantavo emeé
tant de graci! e d' Adelino qu amavo tant soun Roussignou! e dou riche Nasiga qu’ avié
fa pache emé lou diable! e de I’ Ermito Noura gu’ enddutrinavo tant ben li jéuini chato...
e de touti li cant e brande que poudriéu te canta emai dansa; e piei dou grand diable emé
soun fourcat que Delaio representavo emé tant de fogo! Veéses, Barjaco, se me n’en
souvene. Mai d’abord que li felibre soun vengu, vuei, faire festo a Casteu-Nou, es a
Casteu-Nou e noun en Avignoun, qu’ aurien degu faire jouga la coumedi di Masc e
t’ assegure que lou mounde de pertout sarié vengu aplaudi a tout roumpre, car li Masc
soun couneigu a l’llo emai a Novo, mounte |i Casteu-Nouven lis an jouga, e que jamal
coumeédi tant boulegadisso e tant smplo se i’ es visto; aqui tout se coumpren: li mot e lou
sujét; i’ade sceno que vous fan ploura e pié de scéno gue vous fan petaderire.

BARJACO

TOUTOURIHO, d' abord qu’ ames tant la coumédi di Masc, vos que parten aguest
vespre per Avignoun, péer laveire jouga?

TOUTOURIHO

Nani, Barjaco; d’ abord crese pas lis avignounen tant bon coumedian que li Casteu-
Nouven, e pié noun vole faire lou camin a ped, qu’ai entendu dire que i’ aura pas proun
de veituro pér mena tout lou mounde que vou ana veéire jouga la peco en vilo
d’ Avignoun, car sabes, es vengu un béu mouloun d’ estrangié, e touti voudran anaveire li
Masc.

BARJACO

As bigramen resoun. Pamens pense que restara proun gent, eici a Casteu-Nou, pér
veire li farandoulo e li pegoulado; e, lou sabes, i’aren de tant poulit qu’ uno farandoulo a
laclartadi pegot! e pidi, li jouini gent amon de dansa; e lou bal d’ aquest vespre vai briha
coume se pou pas mai

TOUTOURIHO

Siéu de toun avis sus tout aco d’'aqui, e d' abord gqu’ as pancaro dina, vai ié leu; iéu,
valu gousta e apres t’anarai prendre pér ana, a Font-Segugno, ausi li discour e li cant di
felibre que, de segur faran plesi, piéi leissaren parti li veituro,per lou tiatre d’ Avignoun
gue coume lou dises i’ a proun mounde per ana véire li Masc e proun ounde tamben per



lou bal de Castéu-Nou, e piéi anaren soupa, € apres soupa anaren dansa a la Pastiero tant
gue tambourin tambourinaran.

L1 FRISOUN DE MARIETO

|"a no chatouno a Castéu-Nou,
Ajouguido, reviscoulado,

Fresco e lisgueto coume un iou;

Plais en téuti mi cambarado.

Pér iéu, co que m’ agrado proun,
Ei s péu fin, si frisouleto,

Ei de soun front i flo bessoun;

Que soun poulit li dous frisoun

De la pichoto Marieto!

Deéu agué per lou mai sege an,
Dison qu’ es uno miniaturo.
Segur, a‘n pichot biais galant
Em’ uno fineto figuro.

ACO S rén, en coumparesoun
Desi péu d or, si cadeneto,
Si... péu gque fan lou vertouioun!
Oh! que soun poulit i frisoun
De la pichoto Marieto!

Quand lou veéspre, au vent frese gai
Sisamigo s escarabihon,.
Alor fau veire emeé que biai
Si dous frisoun se recouquihon!
Ni negre, ni castan, soun blound
Coume uno espigo de seisseto;

S envan en tiro-tabouissoun.
Oh! que soun poulit li frisoun
De la pichoto Marieto!

Piéi, diguen-lou, ié van tant ben!
Jamai la plus bello Arlatenco
A vist jouga s péu au vent
Coume nosto Casteu-Nouvenco!



Que s enanon d’ eici, d’ amount,
Se courbon, fagon I’ estireto...
Esparpaia vo’' n’ un mouloun,
Oh! gue soun poulit i frisoun
De la pichoto Marieto!

Vaon lapeno, ti fanfan,

Ti coco tant bén aliscado!
Auses bouta toun catagan
Contro li péu de mafrisado?
Vai laregarda d’ escoundoun
Quand dansara mé s sourreto,
E vendras dire emé resoun:
Oh! que soun poulit li frisoun
De la pichoto Marieto!

Mai s en aucant si péu rous
Vouliéu veni soun calignaire:
D’elo se piel ere amourous,
Sarié lou plus beu de I’ afaire?
E, seiéfasiéu un poutoun,

M ounte pausariéu ma babeto?
De vous lou dire es pas besoun:
Oh! que soun poulit li frisoun
De la pichoto Marieto!

Pichot frisoun descaussana,
Merviho de noste vilage,
Que degun posque vous geina
De vanega sus soun visage!
Que la mountagno, lou valoun,
Li bos, lou vént e la sourgueto,
Sempre redigon ma cansoun:
Oh! que soun poulit i frisoun
De la pichoto Marieto!



MA MESTRESSO

Vivo lou lioun fér que bouto en frun sa gabi,
Estranglo lou doumtaire e s envai libre e réi!
Vivo I’amour que douno un tant sublime enrabi,
L’ amour, pan blanc di cor d’ elai!...
|éu barbele e me chale; ai ma passioun: mefiche
Di pouderous emai di riche;

Co qu ame éi beu, suau e grand!

[éu, I’aveni risent a misiue se destrio,

Ai lafe que trasporto, ai |’ espéro qu’ esbriho,
Siéu amourous coume a vint an!

Siéu amourous ben mai, o, bén mai! Ma mestresso
Ei divo. En beuta passo e Minervo e Venus;
D’eloraive, € n pantai i€ manje de caresso
Si ped descaus, s teté nus.
Mamestresso @ divesso. Ah! per belasafaci,
Pér meritasi boni graci,
Pér aussa soun velet d azur,
Peér ié dire: pareis, briho sus nosti terro,
Milo e milo galant se fan metre en galero...
Mouri pér elo que bonur!

Amourous despacient, quand nosto amo s alargo
Verslafiéro divesso, ami di pitrefort,
Nous lafau, 0 senoun prenent lavido a cargo,
Courren I’embrassa dins la mort.

Que bonur de crida: Vivo, vivo labéllol...
Quand nosto testo reboumbello
Dins la gamato dou bourreu,

De noste cou lou sang gisclo, fumo, coungreio;
E veirés, dins|’endré, que lamaire patrio
Fara d’ enfant forco plus beu!

Lou Crist, noste grand priéu, soun plus caud calignaire,
Vougué la prouclama, mai li preire furious,
(Sabesco qu'arribe) li préire, entre dous laire,
Lou claveleron susla crous.



Lou Crist la prouclame; li martire atestéron;
E lisidolo cabusséron
De sis auturous pedestaul.
Ami, prouclamen-lal I’inchaienco nous clavo:
Abrenlou fio dejoio, e brulen lis entravo
Que ténon nosti cor esclau!...

Que labello! manefle e feloun |’ abourrisson;
An ourrour de soun noum, an crento de sl rai;
Car ad rai, feloun e catau s esvalisson,

E lou pople |’ amo que mai!

Lou pople lademando e li tiran tremolon,

E léu, dins la sourniero, amolon
Si couteu per la sagata...

Siéu dou pople e moun cor i’ a douna ma tendresso,
E vous dise lou noum de ma bello mestresso,
Mamestresso éi la Libertal

LA SORGO

Lis alentour soun gai eli fiho poulido.
Felibre, i’ apér tu de rimo afrescoulido!...

La Sorgo fresco e puro en caressant si flour
Poutouno vint endré dins si milo countour,
Gaiamen li miraio, e chato belugueto
En seiéregardant daveron si dourgueto;

De soun oundo que dauro un cau souleu d’ avoust
Sort milo ventoulet que, jougant dins soun cous,
Di pibo de si bord fan rire lou fuiage;
Milo riéu, sis enfant, bagnon lou vesinage;
Aqui, lou coudounié mostro si rous coudoun;
Eila, lamelouniero escound si gros meloun;
L’ art placo alin sarodo ela Sorgo laviro.
Lagaranco ven poudro e lou coucoun se tiro.
A I’oumbro e sus latepo & brave de dourmi,
E I’amigo ié ven rava de soun ami;



De I’aigo gque s encour (gaire sabon I’ enténdre)
S aubouro, verslou vespre, un murmur dous e tendre:
Antan, aperamount d’ ouate aquelo aigo ven,
A lacoumbo, alacauno, alafont em’au ven,
Espantant li roucas e I’ oundo fresgueirouso,
Petrarco souspire si cansoun amourouso,

E, I’aigo qu’ei tant lindo amé s verstant pur,
E leu a sis acord maride soun murmur;

E la Sorgo, dempiél, quand babiho emé |’ auro
Murmurejo lou noum de Petrarco e de Lauro!
Sempre em’ aguéu murmur ta Sorgo coulara,
O Vau-Cluso! etoustémstaglori brihara

Lis aentour soun gai eli fiho poulido:
Felibre, i’ apér tu de rimo afrescoulido!

CAMP-CABEU

Quand I’ aubespin flouris e qu’ au champ tout es beu,
Fai bon de respiral’ er pur de Camp-Cabeu!...

L’ auceu dins sa cansoun; d abriéu I’ auro mouleto
A passadins|i bos, a spandi li viouleto;
Tout regreio, tout créis, tout tresano au beu téms,
Lanaturo areprés soun abi de printems...
Ades blasingjavo, aro sus chasco fueio
Perlejo au gai souléu un degoutet de plueio.
Fai bon de permena sus agueste coutau:

L ou soubeiran souléu briho aperamoundau;
Tout semblo ié sourrire; aguelo grand planuro
I’ espandis touti fres si bouquet de verduro:
Bastido e bastidoun, touti gent, téuti blanc,
Del’un al’autre bout se i€ dounon la man:
Quaranto vilo, ameu, vilajoun o bourgado,
Emeé gleiso e clouchié, tourello, eigau, arcado,
Emeé routo e canau se ié chalon plasent,

E dinslis aubre verd, blanquejon sourrisent;



Dirias qu’ uno vilasso (e voste iue se i’ abrivo)
Autant bello qu’ antan Babilouno o Ninivo!...
Tranquilas e seren, amount dins lou céu blu,
Lou Ventour que bluigjo esperd soun capelut;

A s ped, susli flanc d aquelo colo nuso
Bado un trau esfraious, éi lafont de Vau-Cluso:
Pouétique sourgent, lauroun meravihous
Qu’alargo dinslou plan si courrent abandounous.
Alin lou Luberoun, aspro e fiero moutagno
Que soun vaste esquinau aplanto la campagno;
Peralin laDurenco, arsi de si vesin,

Que n’ en remounto quatre e N’ en arrouino cing,
En coulero tantost, tantost touto calamo,
Au-jour-d’uei riéu que ris, deman fume que bramo;
Alin, pereilain, s aves|ou regard bon,

Dis Aupiho pourrés apercevre lou front,

Car enjusguo s ped la planoro s aongo,
De-vers|’auro encamai lavisto s esperlongo...
Davans aqueu tabléu que Diéu a benes,

L’ artisto que i€ vén demoro estabousi:
Aubouro en|’ér s bras, e d’ enterin que belo,
Dis. — Qu'aguel aire e bon! Qu'aquelo visto i bello!...

Quand I’ aubespin flouris e qu’ au champ tout & beu,
Fal bon de respiral’ er pur de Camp-Cabeu!

PER LA FELIBREJADO
DE FONT-SEGUGNO

DOUNADO

per lou prince W. C. Bonaparte-Wyse lou 30 de mai 1867

Camp-Cabeu, Font-Segugno!... Ai bonur, ai bonur,
De béure a plen poumoun vostis alen tant pur!...
Coutau ferigoula, moun endre, ma campano,
Ma maire e mis ami; la mountagno e la plano,



Bonjour; bonjour, vié barri, e viéis oustau, bonjour;
Lou cor entrefouli vous revese toujour;

Bonjour vigno e vergié, lacoumbo que verdejo,
La Sorgo que lusis, lou Ventour que bluigjo;
Boujour, midugranié rouge, aubespin blanc e verd...
Véne mai au-jour-d uel vous demanda de vers.
Libre, vole m’ esténdre au fres, dinslis andano,
Vole courre pertout!... Salut, grandi plantano,
Ounte de man amigo an encrusta de noum;

Sus vosti rusco, léu, que depause un poutoun!...
Lafont! vagui lafont gu’ espouscavo ma caro
Alor gu’ aviéu vint an; fouatano fresco e claro,

D’ aguéu beu téms passa, de mis proumiés amoulr,
Font lindo t’ ensouven?... pres de ta conco, un jour
Qu’ embrassave esmdugu, moun amigueto bloundo,
Nous veguerian toui dous retraire dins toun oundo!

De nous véire, paréi, toun oundo ié plasié:
Au mal nous beisavian, dou miés nous retraisié...
D’aquéli pantai d’ or, d aquélis amour flori,

O puro, o bello font, gardo N’ en la memori!...
Vaqui ladraio! adous, sus latepo estendu,
Aprenés déu honur qu’ amo d’ estre escoundu...
Vege-aqui li jardin, li pesquié, li baragno
Duberto coume antan a galoio coumpagno...
Salut soumbre bouscas! deti grand roure plou
De cant pér li felibre e pér li roussignou.

Coume un maiou perdu qu’ arrapo e S enrasino,
Eici, lou felibrige ajitas racino;

Lou foun es estabon e |’ aubre bén planta:
Vuel, souto sl rampau pouden nous assousta.
O casteu benesi! ti genti castelano,

An sachu douna voio i muso bastidano:

Lou proumié&, Roumaniho, en courrent ti bousquet,
L eu de margarideto acampo un fres bouquet;
A’ ntre-vist que rougejo uno raubo de lano,

E gu’ esbriho un regard; coume fai la miougrano,
Soun cor se duerb, e zou! escalant li rountau,
Aubanéu, amourous, plouro e canto soun mau!



Fouligau e galoi, al’ oumbro que pendoulo,
Matiéu, I’ urous Matiéu, meno la farandoul o;

1 Alusioun au libre de pouésio de Roumaniho: Li Margarideto.
2 Lou felibre Aubanéu a pres pér deviso: Quau canto, soun mau encanto.
3 LaFarandoulo, recuei de pouésio d Anseume Mathieu.

De Prouperci e d’ Ouraci, amistous counfident,
Crousilhat, qu’ es abiho, al’ autre felibren,
Fal sabresco e soun meu, e sémpre |’ autre escalo,
E lisaucéu de Diéu ié repauson sisalo...

An d ao per voula, felibre e passeroun;
Aqueste volo au nis gu’amago si pichoun,
Dinsli champ, dins|’ér pur rapihant sa mangiho;
Plen di pantai d’un diéu, I’ autre bouscant merviho
Vers de mounde nouvéu destrio la béuta,

E plen de glori, volo al’inmourtalital...

O sublime Mistrau, ounte as pres|i daureio,
Pér ansin enlusi Calendau e Miréio?
Vergdi n"afaqu un, Ouméro n’afadous:
Qu’ aguest grand mestre, au-mens noun devengue jalous!
E tu, moun mestre Juli, uiau dins moun escluss,
Jan t'a prestalaclau de soun Apoucaluss,
Agustin, Pau, Toumas, t’' an parla loungamen,

E nous parles coume éli amistadousamen.
Felibre d’auto meno, eici dinsti bouscage,

M’ as dounati leicoun, mai houn siéu esta sage;
Tout co que m’ as aprés, mestre, I’ai oublida,

E; me résto de tu, que ma franco amista...

Mai sus terro, pergqué tant leu lajoio passo?
Gounfle, ti vieisami, vuei regardon ta plago,

1 LaBresco, recuei de pouésio de Crousilhat.

2 Calendau e Mireio, pouemo de Mistrau.

3 Juli Giera, autour d'un Gubrage filousoufi: Les deux créations
4 Sant Jan, sant Agustin, sant Pau, sant Toumas.



Felibre tant galoi, bon fraire e tendre espous!
Detu lou Felibrige & sémpre regretous,
Pau Gieral... Mai toun amo, eici que voulastregjo,
Countento de nous veire encaro richoungo! ...

De noste prouvencau calignaire fideu,
Vous, Milor, que venes planta voste drapeu
Entre li bord dou Rose eli de la Durenco.
Vous gue vous sias douna tout cor ala Prouvenco,
Vous, enfant d’ Aubloun, Milor, o bardo alu,
Cassas de nosti rieu li fres parpaioun blu.
Soubeiran, grand e beu, tout felibre vous amo:
Tout felibre rejoun voste noum dins soun amo,
Vous prouclamo soun baile e sémpre gardara
De vous, de vosto festo, un souveni sacra.

MANDADIS

A MYLADY WILLIAM C. BONAPARTE-WYSE

S es canta, s es ploura: se mavoues vous defauto,
Pér vous moun cor aveno un raiou sus mi gauto;
Quand d’ un bel estrambord la paraulo es a bout,

Uno larmo countunio e dis miéus e dis tout.
Sa gens de vers per vous, milady, moun cor cremo:
Dounas-me vosto man, vejaqui mi lagremo!

30 de mai 1867.
1Pau Giera, felibre foundatour, mort dins un bon age.

2 William C. Bonaparte-Wyse, Irlandés, counvidaire de la felibrejado,
autour di Parpaioun blu, recuei de pouésio prouvencalo.



L'ENFANT

per lou batisme de moun nebout L azare Mountagard

Emai I’ enfant doune de peno,
Emai empache de dourmi,
L enfant e la plus bello estreno
Que Diéu fai adous cor ami.

L’ enfant & I’ esperanco blouso
Qu’ acoumpagno nosti viels an,
Lou jouiéu gu’ embelis |’ espouso
Ben miéus qu’ un coulié de diamant.

L’ enfant dou paure éi larichesso,
Déu travaiaire lou soulas,
Quand sian triste, & nosto alegresso,
Noste courage quand sian las.

L’ enfant & I’ auto rejouido
Que resplendis sus lou lindau;
L’enfant & lou gréu de lavido,
L’ enfant & I’amo de I’ oustau.

L’ enfant es |’ auceu que piéutegjo
Dins i brout de |’ aubre ramu:
Quand I’ivér sourne lou coussgo,
Li bos venon tristas e mut...

O tu, que per chasco ramiho
Abarisses un auceloun,
Moun Diéu! benisseli famiho
E counservo lis enfantoun!



A L’ANGE FAUDRIN

Paisan - Escultour de Casteu - Nou de Gadagno

L’ Ange, moun bel ami, sies plus sage que iéu
Benesisses toun sort e me plagne déu miéu:
Dins lou draiou que Dieu te marco
Tu camines countent, rén te douno soucit;
| éu, sus moun aigo fousco, ai lou cor desglesi
E sente creniha ma barco.

Quand ti fen soun de ségo, ardit, i€ mandes dur,
M eissounes emé goust, quand ti blad soun madur...
Toun amo & sempre voul ountouso:
Coutrgjesti gara, vendémiesti rasin,
Derrabes ti garanco e, galoi, au moulin,
Desfasti 6ulivo moustouso.

Piél apres, quand ti fén e toun blad soun rejoun,
Queti garanco, en or, pagon larg ti besoun,
Que ti semenco soun finido;

Qu’ as estrema toun bos e qu'’ as destren toun vin
E gu’enjusquo i rebord, d’un oli rous efin
Taouti ti gerlo soun emplido;

Alor, aor detulou paisan s en vai,
Alor tefas artisto: un jour nouveu se fai
Dins toun cor que lou beu afioco:
Toun esprit vierge, caud, repausa, pensatiéu,
Vé moure a soun entour la creacioun de Diéu
E laman déu bon Diéu lou toco.

E toun plan, espeli dinstoun eideio, créis,
L’ estatlio que vos, de cent biaist’ apareis
E s embelis dins ta pensado;
|e dounes de toun amo e te sentes urous,
E countémples toun obro e n’ en sies amourous
Avans que |’ agues coumencado.



Pér mesura si cambo e per marcasi bras,
Taman sus lou cartoun permeno lou coumpas;
Siéstout relent, siéstout en aio:
Agantes ta masseto, e zou! a pichot tros,

En seguissent lou tra, dinslapeiro o lou bos
Toun ciselet taio eretaio.

Quand te repauses, pié, sies pres d un sant respet;
Veses trachi de man, veses naisse de ped,
De sen qu’ escapon déu coursage...
Vaqui lisiue!l... deman li finiras toui dous,
E, laniue t’ aduralou rire amistadous
Qu’ espandiras sus lou visage.

Pér véire ounte n’en sies, ti sorre, d’ escoundoun,
Van, curiouso, plan-plan, aubouralou vanoun

Que cuerb toun obro mita facho;
Ti gent soun fiér de tu; Gadagno, quauque jour,
Gitara sus Vau-Cluso uno aubo d’ esplendour,
E saratu que |’ auras tracho!...

Mai t’enchau bén de glori! as fan que de vertu;
Aslou couatentamen que resplendis en tu;

Quand veses toun obro acoumplido,
Siés coume la mouié trespourtado d’ amour,
Quand a soun proumié nat presento la primour
De s caresso trefoulido!...

De mestre n’ as pas gens, res que t’ ague ensigna;
E soulet, toun engéni a sachu devina

Li secrét de toun saupre-faire...
léu, ai! las! fau de vers e cante moun ploura;
Lou géent ami Sauget, pér lanoto es astra,
Tu nasgueres escrincelaire.

1 Antoni Sauget, musician coumpousitour de Casteu Nou de Gadagno,
autour de la proumiero musico de ma coumedi di Masc.



L’ esculturo estamigo e fal tout toun bonur;
Em’ eloli plasé que prenes soun tant pur
Que noun vos d' uno autro mestresso;
| trebau de I’ amour as respoundu de noun,

A gens de chato as di: — Chatouno, ati geinoun
L aisso que begue |’ alegresso!

Au noum d’'uno,, jamai toun cor atresana;
Ti bouco de jouvent an jamai poutouna
Uno gauto roso e poupino;
Miquel-Ange, toun grand, dison qu’ajamai ris,
E dins tu, caup peréu uno amo gu’ abourris
Lafoulo e s joio mesquinol...

E iéu sempre t’amire,, amor de tout aco! ...
Dins mi négri mounen, pense atu de beu cop
E, me repasse nosti dire,

O I’ Ange! moun ami, moun counfident discret,
En quau disiéu mi vers, mis amour, mi Secret,
E mi passioun e mi delire:

Car s eres sage, tu, iéu ere toujour fou...
Aro, ami, senso iéu que fas a Casteu-Nou?
Vas toujour, quand lou vespre arrivo,

T’ asseta, lou dimenche, au bord de Camp-Cabeu,
E countempla lou champ, aguéu vaste tableu,

E lou Ventour que mounto i nivo

E ‘n bevent I’auro leno, € n respirant lou fres,
A iéu, despatria, pénses pas quauqui fes?...
léu, vai, mavido & pas meiouro:

Al jamai ¢o que vole, ai toujour fam e set,
E, s atrove un lauroun, lou lendeman & se,
E de-longo moun amo plouro..

O L’Ange! sabes tout, lou destin me n’en vou,
Pér un moumen dejoio ai pié I’ eterne doul!...
M’ as planeigu, béu cambarado,



E’n pensant a ma peno astaia n bas-releu
Qu’emé d' ange e de flour represento un toumbeu,
La soulo causo que m’ agrado..

Dins ma doulour inmenso ai pamens un soulas.
Ma fiho, quand me vei, cour vite dins mi bras!...
Mafiho & tout co que me resto:

Se ploure, lou coumpren,, e pren lou moucadou,
E me seco li plour que toumbon a degouit,

E me sourris e me fai festo!

Ai piéi lapouésio! O moun Diéu, gramaci!
L a santo pouésio encanto mi soucit;
Lapouésio, aguelo divo
Que de moun cor malaut furno téuti li ple,
E quand de mi doulour treno lou capel et
|€ mesclo uno flour agradivol...

Dinslou carré peirous, toujour me fau trepa;
Dins |’ abeurage amar mi labro an proun trempa
Fasés que noun begue lalio,

Segnour! fases qu’ arrive enfin au pausadou,
Que moun cor matrassa trove un refrescadou
Dins latendresso de ma fiho!

Moun Diéu, que siegue urouso! e guand vendramanuie,
Que I’ague a moun coustat per me barralisiue!
Fases-la grando, sgjo e bellol...
|éu ai som... Aurai gau encaro de moun sort,

Se per ana dourmi mounte sa maire dor,

Saman me plego li parpello!...

Adiéu, I’ange, moun beu, adiéu! . .. Aviéu besoun
Emeé tu, car ami, de m’ espurga n brisoun...
Ensen aven menal’ araire;

Te deviéu aguest cant, te deviéu moun desbord:
Escultour e poueto, aven meme estrambord,
Lis artisto soun touti fraire!



BRINDE A L'INFOURTUNO

prounouncia alafelibrgado de Santo-Estello
de 1880, a Roco-favour

MESSIES E GAI COUNFRAI RE

Li felibre deven ren éublida: iéu brinde al’ infourtuno..

Un jour, dins moun vilage,, uno chato de sege an me fagué aquesto demando:

— Qu'e lapouésio?

— Ma bello, ié respoundeguere, la pouésio & la graci de ta persouno; & la frescour
de ti gauto, lou risoulet de ta bouqueto, lou regard de tis iue: |a pouésio & ta franqueta,
ta simplicita, toun urouseta; la pouésio é |’ esper que te sourris; & I’inchaiénco que te
bresso; & lou bonur que t’ acoumpagno...

E, sus aquéu toun, countuniére encaro, entre-mesclant li mot de riéu, flour, aureto,
estello, murmur,cantadisso, poutoun... e la bello chatouno, urouso e sourrisento,
S esclame en me sarrant la man:

— Que lapouésio es uno causo bello!

Vint an apres, I’autre jour, rescontre dins lavilo... quau? ma paiso.

Noun éro plus la bello chatouno; éro I’ ounésto femo déu pople; éro la maire de
famiho, em’ elo avié tres enfant. NOstis iue se rescontreron.

— Tu eici?iéfau en m'avancant e ié presentant li dos man.

Vesiblamen, dins sa pauro tengudo, avié créento de m’ agué rescountra. Elo, antan la
plus coussudo, la plus poulido, la mai amado de noste vilage, vuei anequelido e
malurouso! ... E, dins sis iue veguére uno lagremo présto a s’ escapa. La rassegurere
pamens; nous escarterian de la foulo; me racounté soun mariage, si desilusioun, si
maluranco. Ero véuso, i€ restavo sét enfant e n’i’ éro mort quatre; travaiavo tant que
poudié; luchavo contro la miseri, mai ero pas proun forto; la soufrenco la gagnavo e li
privacioun de toulo meno I’ enmenavon vers la toumbo... Piei quand m’ ague proun parla
de si peno, em’ aquéu sourrire doulent qu’ es lou signe di noblis amo, me fague:

— Souvent me repasse ta responso dou jour que te demandere ¢o qu’ es la pouésio;
alor ere jouino, poulido, urouso!... Coume li tems soun chanjal Alor ere la pouésio, mai
vuei!...

— Siés, toujour e mai que mai, la pouésio, m’escridere en la belant. Siés plus la
jouinesso, la frescour, la santa, lou bonur, mai siés lou devé, lou devouamen, la vertu,
lou martire. Toun amo es toujour la pouésio; e iéu que lavese dinstisiue, t’ assegure que
latrove encaro mai bello, vuei dins sa tristour inmenso,que quand |I’amirave dins la



gaouieta de ti sege an; alor toun amo ero innoucento, vuel es divinisado! Alor eres la
pouésio di fres sourrire: Vuei, siésla pouésio di santi lagremo!...

Messiés e gai counfraire, vous pregue d’ escusa ma noto malanconi. Sian eici en
famiho, e sian artisto: li pintre, dins si plus richi tableu 6ublidon jamai de metre uno
oumbro.

Beve alapouésio de |’ infourtuno, ala pouésio de la soufrenco e di lagremo!

BRINDE A NOSTI| REIRE

M’ agrado iéu d’ aussa moun veire
A laglori de nosti reire!

Quand chivalié courtés e troubaire en renoum
Dinstout caire déu mounde an enlusi toun noum,
O Prouvenco! e qu’eici ladivo pouésio,

Coume en aguéu beu tems ven mai teni sesiho,
Vers noste Segne-grand, resplendent e beni,
Enauro-te moun brinde, emé mi souveni!

A laglori de nosti reire!....

L’ esprit d’ uno nacioun gisclo de soun parla;
Soulet trachis |’ enfant que teto de bon |g;
Veireli fiéu d acord fai gau e recounforto,
Mai lou respét di viél ten li famiho forto:

E felibre devot, sian, nautre, li gardian

De lalengo dou bres, déu culte dis ancian.

A laglori de nosti réire!..

Lapreguiero a-n-un Sant arribo enjusqu’ a Dieu
S encour jusqu’'alaMar I’ ai,0 dou pichot riéu;
Tout s'goun, s’ encadeno e lou sage destrio

Dins |’amour déu fougau I’amour de la patrio;
Tambeén verslou trelus, I’ estrambord nous gandis
Car nosto causo é santo, e la Frango aplaudis!

A laglori de nosti reire!...



L’ Art es lou Béu mounta dins un celeste plan;
L’ artisto es|’amourous asi péd barbelant;

L ou poueto es mié-diéu; mai I’ obro sutre-bello
Ei laviérge, es|’espouso, eslamaire fidelo;

Ei I’amour que pren ren e que se douno tout,
Ei lou témo sensfin di paire-troubadou!

Toutis ensen aussen lou veire!....

Beu efier chivalié, venes nous empural
Troubadou melicous, venés nousispira,

Que, coume i tems pagan, li pople, m’'esvejaire,
D’ aguesto ouro an besoun de nouveu bategjaire,
E que nautre fuguen li preire vertudous

Qu’ aduson al’ oustau lis enfant oublidous!

A laglori de nosti réire
Toutis ensén, turten lou vairel

A MOUN MESTRE JULI| GIERA

ermito e filousofo de Font-Segugno

Empourtant sout lou bras toun libre e de redorto,
Car restaratoujour de balaus aliga,

Sublime bouscalié, t' envas afatiga

Dins i recouide sour de ti draio bestorto.

Escales |ou rountau, remountes lou sourgent,
Davales dins lou pous, lou vabre la fendanso;
Furnes lou tiradou, I’ armari, la credanco,
Cercant la verita desdegnado di gent.

Vieun e manuscri te pipon o te tenon;

E, dou mai soun mousi |i viéeis encartamcn

Que destousques, déu mai sou n riche li moumen
Que passes a pesa li dire que mantéenon.



E d aquéli travai ounte toun esperit,
Sempre escarrabiha, s agrado e fai I’ empeéri,
Dins un ropaus degu, tires piei li matéri
Qu’emé gaubi ta man recato per escri.

Li déutour desgaubia qu’ en soutano vo’' n blodo
Noun dison coume tu, demoron dins |’ errour:
Quand lou souleu se levo adusént la clarour,
Lis auceu en cantant prouclamon ta metodo.

Coume €éli, coume tu la seguiguésse, iéu,
Amistous barbo-blanc, savi de Font-Segugno
O méstre! gu’ as nourri mamuso eme lis ugno
Dou vianareés, sacra per Alistrau e per Diéu!

Car méstre t’ ensouven? manto fes sus lou sero,
D’enterin que li font emplissien |i pesquié,
Que lamachoto, alin, au dogout respoundié,
Me parlaves de vers, d’ armounio, d espero;

M’ entre-teniés déu beu, dou verai, de |’ escrét,
Vigaves dins moun cor lis auti jouissenco,

E tout en m’ espouscant d’ un rebal de ta scienco
DAu cros entro-dubert me disiés |i secrét.

Ah! sempre a toun entour aguesse pouscu Viéeure! ...
Lafe que te sousten m’ aurié jamai quita;
Mai lavido e lou mounde an si necessita
E pié, estant marrit lou vin que uous fan béure!

Mestre, sel’inchaiénco es maréglo, ai, au-mens,
En moun amo estrema. li proumié deti créire:
Lafisanco dins Diéu, lou sant respét di réire,

E dou devé coumpli lou fier countentamen.

Sounjaire e peresous, noun courre apres lis provo
Qu’'estalouiron ti librei chapitre ounte fau,

Mai destrie emé tu la verita dou faus,

E laissei sabentas lou soucit de |’ esprovo.



Car tafilousouflo es enaurado €, pér
Caminasusti piado i planuro azurenco,

Fau saupre li sant Paire e mangjalatrenco
Mounte I’ esprit s’ avasto e lou mourtau se perd.

Ansin dounc, longo-mai escampes emé lussi,
Susti pgjo latencho el’ or del’ar-déu ceu,

E cavauques, ardi, d'un ceu i I’ autre ceu,

| toumpl e espetaclous de Jan I’ Apoucalussi!

Que piéi, I’ Ounipoutent, lou Diéu amistadous,
Amor que m’asfaveireunrai de s belori

E m’as pourgi la man, dins soun eterno glori,
O Meéstre, graci atu, nous mounte toutis dous!

* % %

